
2015 онд “Монголын бурханы 
шашин: өнгөрсөн, одоо, ирээдүй” 
сэдэвт олон улсын эрдэм шинжил-
гээний бага хурлыг амжилттай 
хийсэн уламжлалыг үргэлжлүүлэн 
2017 оны 4 дүгээр сард “Монгол 
бурханы шашны зан үйл” сэдэвт 
хурлыг Будапешт хотноо зохион байгуулахаар бэлтгэж байна. 
Хурлын зорилго нь: Монголын бурханы шашны лам хуврагууд болон судлаачид 
цуглаж өөрийн сонирхдог сэдвийн дагуу илтгэл хэлэлцүүлж саналаа солилцоход 
оршино. Тухайлбал, Монголын бурханы шашны хүрээ хийдүүдийн үйл ажиллагаа, лам 
хуврагуудын аж амьдрал, боловсрол, хурал ном, ном судруудын уншлага, шүтээнүүд, 
байгаль орчин, сүсэгтэн олон, бусад шашин, соёлын холбоо харилцаа гэх мэт Монголын 
бурханы шашны зан үйлд холбогдох сэдвүүд болон нийт монголчуудын (Халимаг, 
Буриад, Өвөр Монгол, бусад) бурханы шашны судалгааг хамарна. Илтгэлийг англи, 
монгол, орос хэлээр танилцуулж болно. Тус бага хуралд хэлэлцүүлсэн илтгэлийн 
эмхэтгэлийг ном эсвэл DVD-гээр хэвлэх болно. 2015 оны бага хурлын илтгэлийн 
эмхтгэлийг 2017 оны бага хурлын үе гэхэд хэвлэсэн байна.

